
  

CONVENIO  ENTRE  A  CONSELLERÍA  DE  CULTURA,  LINGUA  E  XUVENTUDE  DA  
XUNTA  DE  GALICIA  E  A  FUNDACIÓN  MUSEO  DE  ARTES  DO  GRAVADO  Á  
ESTAMPA DIXITAL DE RIBEIRA PARA A AMPLIACIÓN DO TALLER DE GRAVADO DA 
FUNDACIÓN.

MEMORIA XUSTIFICATIVA

A secretaria xeral técnica da Consellería de Cultura, Lingua e Xuventude,

DECLARA:

Que esta  Secretaría Xeral Técnica ten previsto formalizar coa Fundación  Museo de 
Artes do Gravado á Estampa Dixital o instrumento convencional arriba referido por 
un  período  de  vixencia  que  abrangue  dende  a  data  da  súa  sinatura  ata  o  31  de 
decembro de 2026.

Que o instrumento convencional ten por obxecto:

Establecer  as  condicións  polas  que se  rexerá  a  colaboración  entre  a  Consellería  de 
Cultura,  Lingua e Xuventude e a  Fundación Museo de Artes do Gravado á Estampa 
Dixital  para  realizar  o  Proxecto  de  ampliación  do  Taller  de  Gravado  da  Fundación 
(construción dun porche cuberto).

Que  existe  converxencia  de  intereses  entre  as  entidades  asinantes  en  orde  á 
consecución do obxecto referido.

Que o instrumento convencional asinado se fundamentan no seguinte:

De acordo co artigo 26 da Lei de Subvencións non é posible promover a concorrencia 
pública  para  a  realización  desta  actuación.  Dada  a  natureza  singular  da  Fundación 
Museo de Artes do Gravado á Estampa Dixital, única entidade en Galicia que custodia 
unha  colección  de  máis  de  40.000  estampas  e  unha  biblioteca  especializada  de 
referencia  internacional,  a  ampliación  do  seu  taller  resulta  imprescindible  para  a 
preservación e difusión deste patrimonio cultural galego específico. Esta especificidade 
técnica  e  o  interese  público  e  social  derivado da súa  condición de  Ben de  Interese 
Cultural impiden a convocatoria pública de subvencións,  ao ser a Fundación a única 
entidade capaz de executar o proxecto no seu propio recinto museístico. 

Por todo o anterior é a Fundación Museo de Artes do Gravado á Estampa Dixital a que 
posúe a especificidade como beneficiaria así como a da actuación subvencionada e o 
interese social da axuda concedida.

Así mesmo e de acordo coa planificación estratéxica realizada pola  Dirección Xeral de 
Cultura,  para o ano 2026,  e dada a especificidade e exclusividade das actividades a 

realizar baseadas en criterios obxectivos, a sinatura deste convenio encádrase dentro 
dos previstos nese plan.

Que os intereses converxentes das partes asinantes exclúen o ánimo de lucro, e non 
poden  satisfacerse  axeitadamente  mediante  a  celebración  dun  contrato  dos 
recollidos na Lei 9/2017, do 8 de novembro, de contratos do sector público, ou doutro 
instrumento alleo á natureza estritamente convencional.

En atención ao exposto, e a fin de dar cumprimento ao preceptuado no artigo 15.2. da 
Lei 1/2016, de 18 de xaneiro, de transparencia e bo goberno, estímase xustificado o 
recurso  á  sinatura  do  instrumento  convencional  que  se  pretende,  con  exclusión 
doutras figuras. 

E para que conste, asínase esta memoria

As
 c

op
ia

s 
en

 p
ap

el
 d

es
te

 d
oc

um
en

to
 te

ñe
n 

co
nd

ic
ió

n 
de

co
pi

a 
e 

se
rá

n 
ve

rif
ic

ab
le

s 
a 

tra
vé

s 
de

st
e 

có
di

go
.

C
VE

: m
Tv

C
SW

6w
4M

r6
   

 h
ttp

s:
//s

ed
e.

xu
nt

a.
ga

l/c
ve

https://sede.xunta.gal/cve?idcve=mTvCSW6w4Mr6

		2026-06-11T08:54:38+0200
	CASAL GARCIA, ELVIRA MARIA




